Bildu-Nafarroa parlamentu-taldeko foru parlamentari Víctor Rubio Martínez jaunak Centro Navarro de Autoaprendizaje de Idiomas (CNAI) erakundeari buruz idatziz erantzuteko egindako zenbait galderari dagokionez (8-12/PES-00015) hau erantzun du Nafarroako Gobernuko Hezkuntza kontseilariak:
1.- Kudeatzaile gisa gure Administrazio Publikoan, Hezkuntzaren Administrazioan eskarmentua zuen eta hizkuntzaren eremuan arduraduna izandako, kudeatzeko gaitasuna frogatua zuen eta lantaldeak koordinatzen esperientzia zuen funtzionario bat jartzea izan zen horretarako kontuan hartu zen irizpidea; CNAIk erakundeekin, administrazioekin –udal-administrazioekin, besteren artean– eta gizartearekin, oro har, harremanak ziurtatzen eta bultzatzen laguntzeko gaitasun ezagutu zuen pertsona bat, hain zuzen. 
Beste alde batetik, CNAIn dagoeneko osatuta zeuden Giza Baliabideen eremuaz eta Kudeaketa Ekonomikoaren eremuaz gainera, hizkuntz eremurako koordinatzaile pedagogiko baten irudia (ikasketa-elkarte batean begi bistakoa zen hori) bete behar zela iruditu zitzaigun (2007ko langile-plantillan Kudeatzailearen irudiarekin batera, koordinatzaile pedagogiko bat ez ezik, haren gainetik beste bat aurreikusten zen: Pedagogiaren Berrikuntzako Zuzendaria.  Bi lanpostu horiek bateratu egin dira gaur egun, eta orain dagoen Hizkuntz Koordinatzaileak betetzen ditu biak (Hezkuntzako Departamenduko funtzionarioa da)).

2.- Zuzendari-kudeatzaileak sozietate publikoak eta haren Administrazio Kontseiluak eman dizkion eginkizunak betetzen ditu; Kontseiluak eta haren lehendakariak planteatutako helburuak lortzeari eta eman zaion aginpideak eta eskumenak baimentzen dioten eremu guztietan Zentroaren ordezkari izateari dagozkionak dira eginkizun horiek. Hizkuntza-programen eta pedagogia-programen Koordinatzailea zentroan dauden programak koordinatzeaz eta gainbegiratzeaz, haien ebaluaketa pedagogikoa egitez eta programa berriak martxan jartzeaz arduratzen da.
3.- Pegenaute eta Cardeñosa jaunen bulegoak CNAIk Iruñean duen egoitzaren bulegoetan daude, Compañía kaleko, 6an.
4.- Egitura enpresa publikoaren proiektura egokitzeko eta enpresa horrek bere burua finantzatzeko ahalik eta baliabide gehien lortzeko ahalegina egingo da betiere. Une honetan baliabideak zentroaren lan-bolumenera egokiturik jokatzen da (eta horixe da jarraitu nahi den planteamendua: egokitzea), eta lan-bolumena inola ere gutxitu ez dadin ahaleginduz, diru-laguntzak jaisten badira ere. Hau da: beste batzuen finantzaketa lortu beharko da, CNAIri berari dagozkion jarduerak bideratuz. 

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.
Iruñean, 2012ko martxoaren 2an
Hezkuntzako kontseilaria: José Iribas Sánchez de Boado
